ՀԻՄՆԱՎՈՐՈՒՄ
ՀՀ ԿԱՌԱՎԱՐՈՒԹՅԱՆ «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԵՎ ԳՆՄԱՆ ՊԱՅՄԱՆԱԳՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ

1. Անհրաժեշտությունը
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ և գնման պայմանագրում փոփոխություններ կատարելու մասին» որոշման նախագծի ընդունումը անհրաժեշտ է 2022 թվականի ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների կատարումն ապահովելու և ֆինանսական միջոցների վերաբաշխման անհրաժեշտությամբ: 
2. Ընթացիկ վիճակը և խնդիրները
ՀՀ կառավարության «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2021 թվականի դեկտեմբերի 23-ի թիվ 2121-Ն որոշման մեջ փոփոխություններ ու լրացումներ կատարելու և գնման պայմանագրում փոփոխություն կատարելու մասին» որոշման նախագծի ընդունումը պայմանավորված է 2022 թվականի համար նախատեսված՝ Հ-43, /Մ-2/ - Գնդեվազ - Ջերմուկ – Հայաստանի Հանրապետության սահման հանրապետական նշանակության ավտոճանապարհի կմ0+000-ում ջրահեռացման ապահովման, կմ0+900-ում փլուզված հատվածի և կմ18+250 – կմ18+360 նստվածքային հատվածի վերականգնման, Մ-4, Երևան - Սևան - Իջևան - Հայաստանի Հանրապետության սահման կմ103+900 հատվածում գտնվող կամուրջի վերանորոգման, Մ-10, Սևան-Մարտունի-Գետափ Կմ 123+500 (Գետափ բնակավայրի դպրոցի մոտ) վերգետնյա հետիոտնային անցման կառուցման, Հ-7, /Հ-5/ - Կարենիս - Չարենցավան - Ֆանտան հանրապետական նշանակության ավտոճանապարհի Չարենցավան - Ֆանտան հատվածի (Երևան -Սևան երկաթգծի և հրազդանի ջրանցքի վրայով անցնող) կամրջի,  Հ-22, /Մ-6/-Դսեղ-/Հ-70/ հանրապետական նշանակության ավտոճանապարհի առաջին կիլոմետրում գտնվող կամրջի և Տ-2-13 Արգավանդ – Հայանիստ – Հովտաշատ - Արմավիրի մարզի սահման մարզային նշանակության ավտոճանապարհի կմ4+000 կամրջի հիմնանորոգման  աշխատանքներով` շինարարական աշխատանքների, տեխնիկական և հեղինակային հսկողության ծառայությունների համար ֆինանսական միջոցների նախատեսման, Մ-4, Երևան - Սևան - Իջևան - Հայաստանի Հանրապետության սահման կմ104+300 հատվածում գտնվող կամուրջի վերանորոգման  շինարարական աշխատանքների ձեռքբերման համար, Մ-4, Երևան - Սևան - Իջևան - Հայաստանի Հանրապետության սահման կմ14+796 հատվածում գտնվող կամրջի վերանորոգման ընթացքում ի հայտ եկած խնդիրների կարգավորման նպատակով լրացուցիչ աշխատանքների կատարման համար ֆինանսական միջոցների նախատեսման, 2021-2022թթ. փոխանցիկ Հ-46, /Մ-2/-Տաթև-Աղվանի-/Մ-2/(Սյունիք) հանրապետական նշանակության ավտոճանապարհի կմ55+000-կմ68+000 հատվածի հիմնանորոգման ընթացքում ի հայտ եկած խնդիրների կարգավորման նպատակով լրացուցիչ աշխատանքների կատարման և տվյալ հատվածի հիմնանորոգման աշխատանքները ավարտին հասցնելու  համար՝ շինարարական աշխատանքների, տեխնիկական և հեղինակային հսկողության ծառայությունների համար ֆինանսական միջոցների նախատեսման, ինչպես նաև Տ-2-62, /Հ-8/ (Այգավան) - /Հ-11/ (Եղեգնավան) ավտոճանապարհի կմ0+100 - կմ3+000 հատվածի հիմնանորոգման աշխատանքների պայմանագրի շրջանակներում լրացուցիչ կմ0+100-ից դեպի Այգավան ուղեանցի /Մ-2  միջպետական նշանակության ավտոճանապարհի վրայի ուղեանց/ և մոտեցումների նորոգման աշխատանքներ նախատեսելու և այդ աշխատանքները կատարելու համար ֆինանսական միջոցների նախատեսման անհրաժեշտությամբ: 
Մասնավորապես. 
1) Մ-4, Երևան - Սևան - Իջևան - Հայաստանի Հանրապետության սահման կմ14+796 հատվածում գտնվող կամրջի վերանորոգման ընթացքում թռիչքային մասի կազմազատման աշխատանքներից հետո պարզվել է, որ անցումային սալերը կոտրված են և փոխարինման, ափային հենարանների պահարանային պատի ուժեղացման, տափաստների ավելացման, մեկ կողմի ջարդված պարզունակը պահող հենապատի ուժեղացման անհրաժեշտություն կա: Հարկ է նշել նաև, որ նախագծման ընթացքում նշված խնդիրները հնարավոր չեր կանխատեսել,  մինչև համապատասխան կազմազատումներ չկատարվեին: Այդ իսկ պատճառով իրականացվել է նախագծի վերանայում, ծավալային վերահաշվարկ և ավելացել են անցումային սալերի, տափաստների, ափային հենարանի պահարանային պատի, մեկ կողմի ջարդված պարզունակը պահող հենապատի ծավալները: Նշված լրացուցիչ աշխատանքների համար պայմանագրային գումարների ավելացումը չի գերազանցում պայմանագրային ընդհանուր գների տասը տոկոսը:
Կից ներկայացվում է համապատասխան հիմնավորող փաստաթղթերը:
2) «Քարավան» սահմանափակ պատասխանատվությամբ ընկերության (այսուհետ՝ Կապալառու) հետ 2021 թվականի հուլիսի 6-ին կնքված թիվ ՏԿԵՆ-ՀՄԱԱՇՁԲ-2021/2Շ պայմանագրի համաձայն նախատեսվում է հիմնանորոգել Հ-46, /Մ-2/ - Տաթև - Աղվանի - /Մ-2/(Սյունիք) հանրապետական նշանակության ավտոճանապարհի կմ55+000 - կմ68+000 հատվածը (սկիզբը դեպի Շրվենանց գնացող հատվածից, Նորաշենիկ, Աճանան, Կապան բնակավայրեր)։ Աշխատանքների մեկնարկից հետո Կապալառուն ձեռնարկել էր հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն շինարարական աշխատանքներն իրականացնելու ընթացքում ի հայտ էին եկել մի շարք խնդիրներ, որոնք խոչընդոտել են աշխատանքների բնականոն ընթացքին: Մասնավորապես, աշխատանքներն իրականացվել են չընդհատելով ճանապարհային երթևեկությունը, որը այդ շրջանում բավականին ինտեսիվ և ծանրաբեռնված է եղել, իսկ տվյալ հատվածներում շրջանցիկ ճանապարհներ չկային, ինչը և ազդել է աշխատանքի կատարման ժամկետի վրա: Միևնույն ժամանակ, տվյալ ճանապարհի հիմնանորոգվող հատվածների միջև անընդհատություն ապահովելու և մինչև /Մ-2/-ի հետ հատման կետը հիմնանորոգելու, Սյունիք բնակավայրում բնակիչների խնդրանքով լրացուցիչ մայթեր կառուցելու նպատակով տվյալ տեղամասում լրացուցիչ աշխատանքների կատարման անհրաժեշտություն է առաջացել, որի իրականացումը հնարավոր էր լրացուցիչ ֆինանսական միջոցների նախատեսման և բարենպաստ եղանակային պայմանների առկայության դեպքում: Արդյունքում, 2021 թվականի 16 դեկտեմբերի N 2094-Ն որոշմամբ ՀՀ տարածքային կառավարման և ենթակառուցվածքների նախարարությանը թույլատվեց փոփոխություն կատարելու «Քարավան» սահմանափակ պատասխանատվությամբ ընկերության հետ 2021 թվականի հունիսի 7-ին կնքված թիվ ՏԿԵՆ-ՀՄԱԱՇՁԲ-2021/2Շ պայմանագրում՝ պայմանագրով նախատեսված աշխատանքների կատարման ժամկետը չկատարված աշխատանքների մասի համար սահմանելով՝ 2022 թվականին աշխատանքների կատարման համար ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից հաշված 35 (երեսունհինգ) օր՝ չկիրառելով Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 4-րդ ենթակետի պահանջը: 
Անհրաժեշտ լրացուցիչ աշխատանքների համար պայմանագրային գումարների ավելացումը չի գերազանցում պայմանագրային ընդհանուր գների տասը տոկոսը:
Կից ներկայացվում է համապատասխան հիմնավորող փաստաթղթերը:
[bookmark: _GoBack]3) Մ-4, Երևան - Սևան - Իջևան - Հայաստանի Հանրապետության սահման կմ104+300 հատվածում գտնվող կամուրջի վերանորոգման աշխատանքների ձեռքբերման համար «Գնումների մասին» օրենքի (այսուհետ՝ Օրենք) 15-րդ հոդվածի 6-րդ մասի հիման վրա հայտարարված մրցույթի հաղթող ճանաչված «Ծովագյուղի ՃՇՇ» ՍՊԸ-ի հետ 11.10.2021թ-ին կնքվել էր ՏԿԵՆ-ՀԲՄԱՇՁԲ-2021/34Շ-2 ծածկագրով կապալի պայմանագիր: ՀՀ կառավարության 2022թ-ի մարտի 31-ի թիվ 413-Ն որոշմամբ տվյալ կամրջի շինարարական աշխատանքների համար 157,772,754.0 ՀՀ դրամ պայմանագրային գումարի չափով նախատեսվել էր ֆինանսական միջոցներ: Սակայն համաձայնագիր չկնքելու պատճառով, ղեկավարվելով Պայմանագրի 8.13 կետի պահանջներով, պայմանագիրը լուծվել է: Նկատի ունենալով այն, որ նշված կամրջի վերանորոգման շինարարական աշխատանքների  նախահաշվային արժեքը կազմում է 246,407,087 ՀՀ դրամ, ուստի շինարարական աշխատանքների ձեռքբերման համար անհրաժեշտ մրցույթային գործընթացը «Գնումների մասին» ՀՀ օրենքի 20-րդ հոդվածի 4-րդ մասի պահանջներին համապատասխան կազմակերպելու համար նախագծով առաջարկվում է նախատեսել ևս 88,634,333 ՀՀ դրամ՝ ընդհանուր նախահաշվային գումարի չափով:
Նախագծով նախատեսվում է նաև․
Թույլատրել ՀՀ տարածքային կառավարման և ենթակառուցվածքների նախարարությանը՝ «Արարատ-Ճանշին» սահմանափակ պատասխանատվությամբ ընկերության հետ 2022 թվականի փետրվարի 4-ին կնքված թիվ ՃԴ-ԲՄԱՇՁԲ-2021/3Շ-4 պայմանագրում կատարել փոփոխություն և հիմնանորոգվող Տ-2-62, /Հ-8/ (Այգավան) - /Հ-11/ (Եղեգնավան) ավտոճանապարհի կմ0+100 - կմ3+000 հատվածի հետ մեկտեղ, պայմանագրում փոփոխություն կատարելու միջոցով նախատեսել նաև տվյալ ճանապարհի կմ0+100-ից դեպի Այգավան ուղեանցի /Մ-2  միջպետական նշանակության ավտոճանապարհի վրայի ուղեանց/ և մոտեցումների նորոգումը:
 ՀՀ վարչապետի 11.06.2022թ-ին Արարատի մարզ կատարած այցելության ժամանակ առաջարկություն է եղել կազմակերպել և վերանորոգել նաև 2020թ-ին վերանորոգված և ներկայումս վերանորոգվող հատվածների միջև ընկած` Մ-2 մրջպետական նշանակության ավտոճանապարհի վրայի ուղեանցը և մոտեցումները, որոնք  գտնվում են շատ վատ վիճակում և կարիք ունեն նորոգման, ուստի Պատվիրատուն դիմել է տվյալ ճանապարհահատվածի հիմնանորոգման նախագծի պատրաստման, ծախսերի գնահատման ծառայությունները մատուցած «Արմստրոյ» ՍՊ ընկերությանը և առաջարկել հնարավորության դեպքում կազմել ու Պատվիրատուին տրամադրել տվյալ ճանապարհի կմ0+100-ից դեպի Այգավան ուղեանցի /Մ-2 միջպետական նշանակության ավտոճանապարհի վրայի ուղեանց/ և մոտեցումների նորոգման համար անհրաժեշտ նախագծանախահաշվային փաստաթղթեր: Նախագծող ընկերությունը ընդառաջելով Պատվիրատուի խնդրանքին, անհատույց կազմել և Պատվիրատուին է տրամադրել տվյալ ուղեանցի և մոտեցումների նորոգման համար անհրաժեշտ նախագծանախահաշվային փաստաթղթերը, որը տրամադրվել է Արարատ-Ճանշին ՍՊ ընկերությանը ու առաջարկվել է քննարկել նշված լրացուցիչ հատվածի հիմնանորոգման հնարավորությունը և համաձայնության դեպքում Պատվիրատուն կձեռնարկի լրացուցիչ աշխատանքների կատարման համար անհրաժեշտ ֆինանսական միջոցներ նախատեսելու և Արարատ-Ճանշին ՍՊ ընկերության հետ ՀՀ օրենսդրությանը համապատասխան պայմանագիր/համաձայնագիր կնքելու գործընթաց: «Արարատ-Ճանշին ՍՊ ընկերությունը համաձայնվել և արդեն իսկ փաստացի կատարել է նշված լրացուցիչ հատվածի նորոգման աշխատանքները: Արդյունքում, բացի Տ-2-62, /Հ-8/ (Այգավան) - /Հ-11/ (Եղեգնավան) ավտոճանապարհի կմ0+100 - կմ3+000 հատվածից կնորոգվի նաև կմ0+100-ից դեպի Այգավան ուղեանցի /Մ-2  միջպետական նշանակության ավտոճանապարհի վրայի ուղեանց/ և մոտեցումները։ Հարկ է նշել, որ նշված լրացուցիչ աշխատանքների գումարը կազմում է 19,566,700.0 ՀՀ դրամ, որը չի գերազանցում պայմանագրի ընդհանուր գնի տասը տոկոսը։
Միաժամանակ նախագծով նախատեսվում է․
«Գնումների մասին» ՀՀ օրենքի 15-րդ հոդվածի 4-րդ մասի համաձայն՝ շինարարական աշխատանքների գնման համար ֆինանսական միջոցներ նախատեսվում են սահմանված կարգով հաստատված և փորձաքննություն անցած նախագծային փաստաթղթերի հիման վրա: Առանց նախագծային փաստաթղթերի առկայության շինարարական աշխատանքների գնման համար ֆինանսական միջոցներ նախատեսվել չեն կարող: 
Վերոնշյալով պայմանավորված ՀՀ պետական բյուջեով նախատեսված «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների շրջանակում հիմնանորոգման ենթակա օբյեկտների համար անհրաժեշտ է ձեռք բերել նախագծանախահաշվային փաստաթղթեր։ 
Հիշյալի շրջանակներում՝
1. ՀՀ տարածքային կառավարման և ենթակառվուցվածքների նախարարության կողմից «Գնումների մասին» ՀՀ օրենքի 15-րդ հոդվածի 6-րդ մասի համաձայն նախագծանախահաշվային փաստաթղթերի ձեռքբերման համար՝ առանց ֆինանսական միջոցներ նախատեսելու «Ճաննախագիծ» ինստիտուտ ՍՊԸ-ի և Անահիտ Գևորգյան ԱՁ-ի հետ 2022 թվականին կնքվել են պայմանագրեր՝ համապատասխանաբար ՏԿԵՆ-ԳՀԽԾՁԲ-2022/5Ն, ՏԿԵՆ-ԳՀԽԾՁԲ-2022/6Ն, ՏԿԵՆ-ԳՀԽԾՁԲ-2022/8Ն, ՏԿԵՆ-ԳՀԽԾՁԲ-2022/7Ն  ծածկագրերով։ 
2. ՀՀ տարածքային կառավարման և ենթակառվուցվածքների նախարարության կողմից «Գնումների մասին» ՀՀ օրենքի 15-րդ հոդվածի 6-րդ մասի համաձայն նախագծանախահաշվային փաստաթղթերի փորձաքննության ծառայությունների ձեռքբերման համար՝ առանց ֆինանսական միջոցներ նախատեսելու «ԷՄ ՍԻ ԷՅ ԳՐՈՒՊ» ՍՊԸ-ի և «ՊՐՈՄԵԹԵՅ» ՍՊԸ-ի հետ 2022 թվականին կնքվել են պայմանագրեր՝ համապատասխանաբար ՏԿԵՆ-ԳՀԾՁԲ-2022/4Փ և ՏԿԵՆ-ԳՀԾՁԲ-2022/7Փ ծածկագրերով: 
Նախագծին կից ներկայացված հաշվարկ-հիմնավորումները կազմվել են ղեկավարվելով` ՀՀ կառավարության 23.06.2011թ. N 879-Ն որոշումով, ՀՀ քաղաքաշինության նախարարի 14.01.2008թ. N 09-Ն և 15.02.2008թ. N 19-Ն հրամաններով: 
Տեխնիկական հսկողությունը 4,939,971.0 դրամի սահմաններում «Աստիճան» ՍՊԸ, «ՊՌՈՇԱԲԵՐԴՇԻՆ» ՍՊԸ և «Ամետիս» ՍՊԸ կազմակերպությունների հետ կնքված պայմանագրերի ծածկագրերն են.
ՏԿԵՆ-ԳՀԽԾՁԲ-2022/5ՏՀ - 71351540/511 - 2,454,460 ՀՀ դրամի «Աստիճան» ՍՊԸ
ՏԿԵՆ-ԳՀԽԾՁԲ-2022/6ՏՀ - 71351540/512 - 968,502 ՀՀ դրամի «ՊՌՈՇԱԲԵՐԴՇԻՆ» ՍՊԸ
ՏԿԵՆ-ԳՀԽԾՁԲ-2022/15ՏՀ - 71351540/534 - 1,176,299 ՀՀ դրամի «Ամետիս» ՍՊԸ
ՏԿԵՆ-ԳՀԽԾՁԲ-2022/6ՏՀ - 71351540/512 - 340,710 ՀՀ դրամի «ՊՌՈՇԱԲԵՐԴՇԻՆ» ՍՊԸ
ՏԿԵՆ-ՀԲՄԽԾՁԲ-2022/2ՏՀ 71351540/504 - 44,000 ՀՀ դրամի «Աստիճան» ՍՊԸ 

3. Առաջարկվող կարգավորման բնույթը
Նախագծի ընդունման նպատակն է՝ 2022 թվականին հիմնանորոգման ծրագրով նախատեսված թվով 3 ճանապարհահատվածների հիմնանորոգման և թվով 7 տրանսպորտային օբյեկտների հիմնանորոգման համար նախատեսել ֆինանսական միջոցներ, 2022-2023թթ. հիմնանորոգման ծրագրով նախատեսված ճանապարհահատվածների և տրանսպորտային օբյեկտների համար ունենալ նախագծանախահաշվային փաստաթղթեր, որը կապահովի նախատեսված աշխատանքների բնականոն ընթացքը։
Նախագծով առաջարկվում է ՀՀ 2022 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի «21002 Տրանսպորտային օբյեկտների հիմնանորոգում» միջոցառման համար ՀՀ կառավարության ներքո հաստատված միջոցներից  580,158.3 հազար ՀՀ դրամը հատկացնել ՀՀ տարածքային կառավարման և ենթակառուցվածքների նախարարությանը՝ 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» և «21002 Տրանսպորտային օբյեկտների հիմնանորոգում» միջոցառումների կատարումն ապահովվելու նպատակով:
4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:
5.Ակնկալվող արդյունքը
ՀՀ տարածքում ասֆալտապատ ավտոմոբիլային ճանապարհների տոկոսային կշռի ավելացում:
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի լրացուցիչ  նվազեցում չի առաջացնում: 
7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։
